
“Հայաստանի Հանրապետության ոստիկանության պահպանության համակարգի զարգացման հայեցակարգին և Հայաuտանի Հանրապետության ոuտիկանության պահպանության համակարգի զարգացման հայեցակարգից բխող միջոցառումների ծրագրին հավանություն տալու մասին” Հայաստանի Հանրապետության կառավարության արձանագրային որոշման նախագծի կապակցությամբ շահագրգիռ նախարարությունների և գերատեսչությունների առարկությունների և առաջարկությունների վերաբերյալ
	Պետական կառավարման մարմնի անվանումը
	Առարկության, առաջարկության բովանդակությունը
	Եզրակացություն

	Հայաստանի Հանրապետության ազգային անվտանգության ծառայություն
13.10.2010թ. 11/637
	Առարկություններ և առաջարկություններ չկան
	

	Հայաստանի Հանրապետության  ֆինանսների նախարարություն

20.10.10թ. թիվ 4/4-4-2-3652
	Նախագծի 2-րդ կետի 2-րդ ենթակետի 7-րդ պարբերությունն անհրաժեշտ Է հանել՝ նկատի ունենալով, որ յուրաքանչյուր տարվա ՀՀ պետական բյուջեով ՀՀ կառավարության 2004 թվականի ապրիլի 29-ի թիվ 1008-Ն որոշման (այսուհետ՝ Որոշում) N1 հավելվածում նշված օբյեկտների պահ​պանման նպատակով նախատեսվում են համապատասխան ֆինանսական միջոցներ՝ ՀՀ Ոստի​կանության կողմից ներկայացված համապատասխան բյուջետային ֆինանսավորման հայտի հիման վրա: Այսպես, ՀՀ Ոստիկանության կողմից ներկայացված 2010 թվականի 
բյուջետային ֆինանսավորման հայտով 1,093.5 մլն դրամ Է նախատեսվել Որոշման N1 հավելվածում ներառված օբյեկտների պահպանմանը, որն էլ ամբողջությամբ նախատեսվել է “Հայաստանի Հանրա​պետության 2010 թվականի պետական բյուջեի մասին” ՀՀ օրենքով
	Ընդունվել է և նախագծից հանվել են համապատասխան դրույթները:

	
	Նախագծի 4-րդ կետի 3-րդ ենթակետով նախատեսվում Է պետական պահպանության վարչության     ստորաբաժանումների կողմից քրեական դատավարության     մասնակիցների պաշտպանությանն ուղղված մի շարք միջոցառումների իրականացում, մասնավորապես, պաշտպանվող անձի անձնական բնակարանի կամ այլ գույքի պահպանություն, նրա բնակարանը կամ այլ գույքը հակահրդեհային կամ ազդանշանային տեխնիկական միջոցներով կահավորում, անվտանգության նկատառումներից ելնելով՝ անհատական պաշտպանության միջոցներով ապա​հովում, նրան ժամանակավոր կամ մշտապես բնակության այլ վայր տեղափոխում, որոնք նախկի​նում չեն վերաբերել ՀՀ ոստիկանության պահպանության ստորաբաժանումների գործառույթնե​րին:  Ընդ որում, ինչպես նշված է Նախագծի 4-րդ կետի 3-րդ ենթակետի վերջին պարբերությունում, նշված միջոցառումների իրականացումը նախատեսվում է ապահովել բացառապես բյուջետայիե միջոցների հաշվին, որը գտնում ենք ոչ նպատակահարմար և առաջարկում <<բացառապես բյուջե​տային միջոցների հաշվին>> արտահայտությունը փոխարինել <<ՀՀ ոստիկանության արտաբյուջետային միջոցների հաշվին>> արտահայտությամբ:
	Չի ընդունվել: ՀՀ Սահմանադրության 3-րդ հոդվածի 2-րդ մասի համաձայն պետությունն ապահովում է մարդու և քաղաքացու հիմնական իրավունքների և ազատությունների պաշտպանությունը` միջազգային իրավունքի նորմերին ու սկզբունքներին համապատասխան: Քրեական հետապնդման մարմինները օրենքով նախատեսված դեպքերում և կարգով պարտականություն են կրում քրեական դատավարության մասնակիցների կյանքի և առողջության պաշտպանության համար: Այս պարտականության կատարման արդյունավետությունը չի կարող պայմանավորվել արտաբյուջետային միջոցներով: Սահմանադրությամբ և օրենքներով  ՀՀ ոստիկանությանը վերապահված տվյալ լիազորությունների իրականացման համար անհրաժեշտ է ֆինանսավորում պետական բյուջեից:

	
	Բացի այդ, Նախագծի 4-րդ կետի 4-րդ ենթակետի 4-րդ պարբերությունում նշված է, որ առաջնահերթ է համարվում ոստիկանության պահպանման ծախսերի և արտաբյուջետային միջոցների հաշվին 12000 օբյեկտ սպասարկող կենտրոնացված պահպանության դիտակայանի ստեղծումը՝ համալրված երեք տիպի դիտավահանակներով: Նշված համակարգի ներդրման ընդհանուր նախնական արժեքը Երևան քաղաքի համար կազմում է 146.2 մլն դրամ, իսկ Գյումրի և Վանաձոր քաղաքների համար՝ 39.0 մլն դրամ, մինչդեռ ՀՀ կառավարության ս.թ. հուլիսի 8-ի՝ “Հայաստանի Հանրապետության 2011-2013 թվականների պետական միջնաժամկետ ծախսերի ծրագիրը հաստատելու մասին” թիվ 859-Ն որոշմամբ, ինչպես նաև ՀՀ կառավարության հավանու​թյանն արժանացած և Ազգային ժողովի քննարկմանը ներկայացված “Հայաստանի Հանրապե​տության 2011 թվականի պետական բյուջեի մասին” ՀՀ օրենքի նախագծով համապատասխան ֆինանսական միջոցներ չեն նախատեսվել նշված դիտակայանների ստեղծման նպատակով:

 Ելնելով վերը նշվածից՝ գտնում ենք անհրաժեշտ նշված պարբերությունից հանել “պահպանման ծախսերի և” արտահայտությունը: Միաժամանակ հայտնում ենք, որ նշված դիտողությունը վերաբերում է նան Նախագծի “Ամփոփում” մասի 6-րդ կետին:

	Ընդունվել է և նախագծի 4-րդ գլխի 4-րդ կետից և “Ամփոփում” բաժնի 7-րդ կետից հանվել են “պահպանման ծախսերի” նառերը:

	
	Նախագծի 4-րդ կետի 4-րդ ենթակետով առաջարկվում է օրենքով սահմանել մի շարք կազմակերպությունների՝ ՀՀ ոստիկանության հետ պետական պահպանության պայմանագիր կնքելու պարտականությունը՝ որպես լիցենզավորման պարտադիր պայման: Այդ կապակցությամբ հայտնում ենք, որ Նախագծում նշված պահպանութան հետ կապված հարաբերությունները հանդիսանում են պայմանագրային՝ քաղաքացիաիրավական, այլ ոչ թե՝ վարչաիրավական հետևաբար, դրանց նկատմամբ պետք է կիրառվի քաղաքացիակաև օրենսդրությունը, որը, ՀՀ քաղաքացիական օրենսգրքի 3-րդ հոդվածի համաձայն, հիմնվում է իր կողմից կարգավորվող հարաբերությունների մասնակիցների հավասարության, կամքի ինքնավարության և գույքային ինքնուրույնության, սեփականության անձեռնմխելիության, պայմանագրի ազատության, մասնա​վոր գործերին որեէ մեկի կամայական միջամտության անթույլատրելիության, քաղաքացիական իրավունքների անարգել իրականացման անհրաժեշտության, խախտված իրավունքների վերա​կանգնման ապահովման, դրանց դատական պաշտպանության սկզբունքների վրա: Ելնելով նշվածից՝ անըեդունելի ենք համարում Նախագծի 4-րդ կետի 4-րդ ենթակետով ներկայացված վերոհիշյալ առաջարկությունը:

	Չի ընդունվել: Քաղաքացիական օրենսգրքի 3-րդ հոդվածի 2-րդ մասի 2-րդ պարբերության համաձայն` քաղաքացիական իրավունքները կարող են uահմանափակվել միայն oրենքով, եթե
 դա անհրաժեշտ է պետական եւ հաuարակական անվտանգության, հաuարակական կարգի,

 հանրության առողջության ու բարքերի, այլոց իրավունքների եւ ազատությունների,

 պատվի ու բարի համբավի պաշտպանության համար: “Լիցենզավորման մասին” ՀՀ օրենքի 43-րդ հոդվածի 2-րդ մասում ամրագրված աղյուսակի Անվտանգության բնագավառում գործունեություն իրականացնող առևտրային կազմակերպությունների գույքի պարտադիր պետական պահպանությունը նպատակ ունի ապահովել պետական և հասարակական անվտանգությունը: Հետևաբար, օրենքով ՀՀ ոստիկանության հետ պայմանագիր կնքելու պարտականությունն ամբողջությամբ  համապատասխանում է քաղաքացիական օրենսգրքի հիշյալ իրավադրույթին: Բացի այդ, ՀՀ ոստիկանության հետ քաղաքացիաիրավական պայմանագրեր կնքելու պարտականություն նախատեսելը համապատասխանում է “Լիցենզավորման մասին” ՀՀ օրենքի 10-րդ հոդվածի 10-րդ մասին, համաձայն որի` լիցենզավորման կարգերով չի կարող լիցենզավորված անձին պարտադրվել
 կնքելու որոշակի կոնկրետ անձանց հետ քաղաքացիաիրավական պայմանագրեր, եթե
 oրենքով այլ բան նախատեuված չէ: Ոստիկանության կողմից գույքի պետական պահպանություն իրականացնելու նպատակը ոչ թե եկամուտների ստացումն է, այլ գույքային հանցագործությունների նախականխումը: Պայմանագրի կնքումը նախականխում իրականացնելու օրենքով թույլատրված ձև է:

	
	Հարկ ենք համարում նշել, որ ՀՀ ոստիկանության պետական պահպանության վարչությունը պահպանության ոլորտում ավելի մրցունակ կարող է դաոնալ ճիշտ գնային քաղա​քականության վարման և իր կողմից մատուցվող ծառայությունների որակի բարձրացման արդյունքում:
	Գույքային ճիշտ քաղաքականություն վարելու հարցում Պետական պահպանության վարչությունը կաշկանդված է: Պահպանության նորմատիվները սահմանվում են այն հաշվով, որ պահպանության ստորաբաժանումների ծառայողների ամսեկան վարձատրության չափը հավասար լինի ոստիկանության այլ ծառայողների /տվյալ պաշտոնին հավասար պաշտոն զբաղեցնող/ վարձատրության չափին: Այսինքն, նորմատիվները որևէ պարագայում չեն կարող իջեցվել: Սակայն Պետական պահպանության վարչությունը հարկադրված է լինելու նորմատիվները բարձրացնելու առաջարկությամբ դիմել կառավարությանը բոլոր այն դեպքերում, երբ ոստիկանության ծառայողների վարձատրության չափը ՀՀ կառավարության կողմից սահմանված կարգով բարձրացվի:

	Հայաստանի Հանրապետության Նախագահի աշխատակազմ
	06.10.10թ-ին ուղարկվել է համաձայնեցման, սակայն գրավոր պատասխան չի ստացվել:  Քննարկումներն իրականացվել են բանավոր` աշխատանքային կարգով:
	

	Հայաստանի Հանրապետության էկոնոմիկայի նախարարություն

20.10.10թ. թիվ 01/18.21/5095-10
	Նախագծի 4-րդ գլխի 2-րդ կետում խոսվում է մասնավոր պահնորդական կազմակերպությունների գործունեության լիցենզավորման և պահնորդների մասնագիտական ուսուցման, որակավորման քննությունների մասին, սակայն պարզ չէ` մասնավոր պահնորդներն են պարտադիր որակավորում անցնում, թե յուրաքանչյուր ֆիզիկական անձ ստանալով որակավորում կարող է զբաղվել պահնորդական գործունեությամբ: Ելնելով վերոգրյալից` առաջարկում եմ հստակեցնել նշված դրույթը:
	Ընդունվել է 18-րդ էջում ամրագրվել է դրույթ հետևյալ բովանդակությամբ. “Պահնորդի որակավորում անցած անձինք մասնավոր պահնորդի գործունեություն են իրականացնելու միայն մասնավոր պահնորդական կազմակերպություններում աշխատելու պայմանով”:

	Հայաստանի Հանրապետության ազգային անվտանգության խորհուրդ  15.10.10թ.

 ԱԽ-1/1153
	 ներածության և 3-րդ գլխի 2 կետում՝ “նախականխման”     բաոը փոխարինել “կանխարգելիչ” բառով,
	Չի ընդունվել, քանի որ “Ոստիկանության մասին” ՀՀ օրենքի 2-րդ հոդվածի 2-րդ կետում օգտագործվում է “նախականխում” տերմինը:

	
	 վերախմբագրել   ներածության 4-րդ պարբերությունը,    նպատակ ունենալով պարզաբանել, որ ձևակերպումը վերաբերում է միայն պետական պահպանության օբյեկտների    ցանկից    դուրս գտնվող օբյեկտների    սեփականատերերի համար    մրցակցային    սկզբունքով այլընտրանքային  մասնավոր պահնորդական ծառայություններից օգտվելու հնարավորությանը
	Ընդունվել է, կատարվել է համապատասխան փոփոխություն

	
	նախագծի 5-րդ էջում կիսամյակային և եռամսյակային   տվյալներն առաջարկվում է ներկայացնել 9 ամիսների կտրվածքով
	Ընդունվել է

	
	նախագծի 9-րդ  էջի 2-րդ պարբերությունում “առ այսօր” արտահայտությունը առաջարկվում է փոխարինել “2010 թվականի 9 ամիսների դրությամբ” արտահայտությամբ, 
	Ընդունվել է

	
	նախագծի  11-րդ էջի 2-րդ պարբերությունում “սպառնալիք է հասարակական անվտանգության համար”     արտահայտությունը առաջարկվում  է փոխարինել “սպառնալիք       է ազգային անվտանգության համար” արտահայտությամբ
	Ընդունվել է

	
	նախագծի   3-րդ   գլխի   2-րդ   կետում   առաջարկվում   է   հստակեցնել “որպես իրավախախտումների նախականխման        պետական միջոցառումների համակարգում էական դերակատարում ունեցող սուբյեկտ” ձևակերպումը և ավելացնել  “մասնավոր պահնորդական գործունեությունը հանդիսանում է ոստիկանության պետական պահպանության գործունեությունը` որպես այլընտրանքային գործունեություն” ձևակերպումը,
	Չի ընդունվել: Մասնավոր պահնորդական գործունեությունը հանդիսանալու է ոչ թե ոստիկանության պետական պահպանության գործունեության այլընտրանքային տեսակ, այլ մասնավոր առևտրային գործունեություն, որի նպատակը ոչ միայն շահույթի ստացումն է, այլև իրավախախտումների նախականխումը օրենքով հատուկ նախատեսված ձևերով: Նախականխման խնդիր պետությունը կարող է դնել ոչ միայն պետական մարմինների, այլև հասարակական անվտանգության  բնագավառում գործունեություն իրականացնող ոչ պետական կազմակերպությունների վրա:

	
	նախագծի 4-րդ գլխի 1-ին կետում առկա է հակասություն “Պետական պահպանության մասին” ՀՀ օրենքի և նախագծի ներածության 2-րդ կետի միջև՝ “աստիճանական անցումը օբյեկտների ոստիկանական պահպանությունից մասնավոր պահպանության՝ (մասնավոր պահնորդական գործունեության) մասնավոր պահպանության ինստիտուցիոնալ և իրավական մեխանիզմների հիմնադրման եղանակներով”,
	Չի ընդունվել: Մասնավոր պահնորդական պահպանության ինստիտուցիոնալ և իրավական մեխանիզմների հիմնադրումը պահանջելու է տևական ժամանակ: Հետևաբար մասնավոր օբյեկտների պահպանությունը որոշակի ժամանակ կշարունակվի իրականացվել ոստիկանության պահպանության ստորաբաժանումների կողմից: Ներածության 2-րդ կետում խոսվում է մասնավոր օբյեկտների ոստիկանական պահպանությունն աստիճանաբար սահմանափակելու մասին, այսինքն` շուկայում մասնավոր օբյեկտների պահպանությամբ զբաղվելու են միայն մասնավոր կազմակերպությունները, բացառությամբ օրենքով ուղղակի նախատեսված դեպքերի:

	
	 նախագծի 4֊րդ գլխի 2-րդ կետում անդրադարձ է կատարված մասնավոր պահնորդական գործունեության            իրականացմանը, այնինչ հայեցակարգը վերաբերում է պետական պահպանության համակարգի զարգացմանը
	Չի ընդունվել,քանի որ ներածության վերաջին պարբերությունում պատճառաբանվել է մասնավոր պահնորդական գործունեության իրականացման հիմնադրույթները հայեցակարգում ներառելու հանգամանքը:

	
	նախագծի “Ամփոփում” բաժնի 1-ն պարբերության “օրինագծերի հայեցակարգեր” ձևակերպումն առաջարկվում է փոխարինել “օրինագծեր” ձևակերպմամբ
	Առաջարկության հիման վրա դրույթը լրամշակվել է

	Հայաստանի Հանրապետության կենտրոնական բանկ

19.10.10թ. 15.1-06/0919-10
	Առարկություններ և առաջարկություններ չկան
	

	Հայաստանի Հանրապետության գլխավոր դատախազություն
	Հայեցակարգի նախագծի վերաբերյալ դիտողություններ չկան: Միաժամանակ հայտնվում է, որ նշված հայեցակարգի ընդունման հետ մեկտեղ անհրաժեշտ է նախաձեռնել փոփոխություններ պետական պահպանության ծառայության գործունեությունը կարգավորող ՀՀ կառավարության 1999թ. փետրվարի 2-ի թիվ 42 որոշման մեջ, որը բովանդակում է պահպանություն իրականացնող ծառայողների կողմից ստուգում իրականացնելու, անձնական զննություններ կատարելու լիազորություններ, որոնք ՀՀ Սահմանադրության 83.5 հոդվածի 2-րդ կետի համաձայն կարող են սահմանվել միայն օրենքով:
	Ընդունվել է:

	Հայաստանի Հանրապետության ազգային անվտանգության խորհրդի աշխատակազմ

25.02.2011, ԱԽ-1/202
	1. Հայեցակարգի նախագծի 6-րդ և 7-րդ էջերում բերված թվային տվյալները ներկայացնել տարվա կտրվածքով:
	1. Ընդունվել է, հայեցակարգում թվային տվյալները ներկայացվել են տարեկան կտրվածքով:

	
	2. Հայեցակարգի 4-րդ գլխի 2-րդ կետի վերջին պարբերությունը վերախմբագրել այն իմաստով, որ հասկանալի դառնա, թե ինչ “իրավասու ստորաբաժանումների” մասին է խոսքը:
	2. Ընդունվել է, պարբերությունը վերախմբագրվել է:

	Հայաստանի Հանրապետության արդարադատության նախարարություն

02.06.2011թ.

01/3265-11
	1. Որոշման նախագծով հաստատվող հավելված 1-ից անհրաժեշտ է հանել “ԲՈՎԱՆԴԱԿՈՒԹՅՈՒՆԸ”, քանի որ խոսքը գնում է ՀՀ կառավարության արձանագարային որոշման նախագծի մասին:
2. Որոշման նախագծով հաստատվող հավելված 1-ի 2.1-րդ կետի 3-րդ պարբերությունում “ակտը” բառից առաջ անհրաժեշտ է լրացնել “իրավական” բառը:
3. Որոշման նախագծով հաստատվող հավելված 1-ի 4-րդ գլխի 1-ին կետի դրույթներն և որոշման նախագծով հաստատվող հավելվածի 2-ի աղյուսակի 1-ին կետի 23-րդ սյունակի դրույթներն անհրաժեշտ է համապատասխանեցնել միմյանց, քանի որ 4-րդ գլխի 1-ին կետում խոսքը գնում է “Պահպանության մասին” ՀՀ օրենքն ընդունելու մասին, իսկ հավելված 2-ի 1-ին կետի աղյուսակի 2-րդ սյունակում “Ոստիկանության պահպանության մասին” ՀՀ օրենքի նախագիծը ՀՀ կառավարություն ներկայացնելու մասին:

4. Որոշման նախագծի 4-րդ գլխի 2-րդ կետի 2-րդ պարբերության բ/ ենթակետի վերաբերյալ հայտնում ենք, որ ՀՀ կառավարությունը չի կարող լիցենզավորել հիշյալ ոլորտը: Հարցը պետք է կարգավորվի “Լիցենզավորման մասին” ՀՀ օրենքում համապատասխան լրացում կատարելու միջոցով, որպեսզի հիշյալ ոլորտի գործունեությունը համարվի լիցենզավորման ենթակա գործունեության տեսակ: Օրենքն ուժի մեջ մտնելուց հետո ՀՀ կառավարությունը միայն սահմանում է լիցենզավորման կարգեր` “Լիցենզավորման մասին” ՀՀ օրենքի համաձայն: Այդ առումով հիշյալ կետը խմբագրման կարիք ունի:
5. Որոշման նախագծի 4-րդ գլխի 2-րդ կետի 2-րդ պարբերության դ/ ենթակետում «կառավարության» բառից առաջ անհրաժեշտ է լրացնել «Հայաստանի Հանրապետության» բառերը:
6. Որոշման նախագծով հաստատվող տեքստի համարակալումն անհրաժեշտ է համապատասխանեցնել «Իրավական ակտերի մասին” ՀՀ օրենքի 41-րդ հոդվածի պահանջներին: 


	1. Ընդունվել է, “ԲՈՎԱՆԴԱԿՈՒԹՅՈՒՆԸ” հանվել է:
2. Ընդունվել է, կատարվել է առաջարկվող լրացումը:
3. Ընդունվել է, “Պահպանության մասին” բառերը փոխարինվել են “Ոստիկանական պահպանության  մասին” բառերով:
4. Ընդունվել է, ենթակետը վերախմբագրվել է:
5. Ընդունվել է, կատարվել է լրացում:
6. Ընդունվել է, համարակալումները համապատասխանեցվել են “Իրավական ակտերի մասին” ՀՀ օրենքի պահանջներին:


ՀՀ    ՈՍՏԻԿԱՆՈՒԹՅՈՒՆ

